К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикалӧн канму сьӧмкуд да казённӧй ӧткымын учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикалӧн канму сьӧмкуд да казённӧй ӧткымын учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ 2020 вося йирым тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр



          Г. Рубцова
Сыктывкар
2020 вося кӧч тӧлысь 18 лун
462 №
Коми Республикаса Веськӧдлан котырлӧн
2020 во кӧч тӧлысь 18 лунся 462 №-а шуӧм дорӧ
СОДТӦД
«Коми Республикалӧн канму сьӧмкуд да казённӧй ӧткымын учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмӧ пыртӧм
ВЕЖСЬӦМЪЯС
«Коми Республикалӧн канму сьӧмкуд да казённӧй ӧткымын учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
1) Коми Республикалӧн канму сьӧмкуд да казённӧй ӧткымын учреждениеса уджалысьяслысь чина окладъяссӧ, окладъяссӧ, кутшӧмъясӧс вынсьӧдӧма шуӧмӧн (2 №-а содтӧд), гижны тадзи:
«ВЫНСЬӦДӦМА
Коми Республикаса Веськӧдлан котырлӧн 
2011 во рака тӧлысь 28 лунся 86 №-а шуӧмӧн
(2 №-а содтӧд)
Коми Республикалӧн канму сьӧмкуд да казённӧй 
ӧткымын учреждениеса уджалысьяслӧн 
ЧИНА ОКЛАДЪЯС,
окладъяс
1. Юрнуӧдысьяслӧн да специалистъяслӧн чина окладъяс, юрнуӧдысьяс да специалистъяс кындзи, кодъяс уджалӧны Коми Республикалӧн канму сьӧмкуд да казённӧй ӧткымын учреждениеса юрнуӧдысьяслӧн, специалистъяслӧн общеотраслевӧй чинъясын:
	Д/в № 
	Чин ним
	Чина оклад (шайт)

	1.
	Юрнуӧдысь (директор)
	18915

	2.
	Юрнуӧдысьӧс (директорӧс) медводдза вежысь
	17200

	3.
	Юрнуӧдысьӧс (директорӧс) вежысь, юрнуӧдысьӧс (директорӧс) вежысь – юкӧнӧн веськӧдлысь; юрнуӧдысьӧс (директорӧс) вежысь – юралысь бухгалтер1
	15830

	4.
	Филиалса директор (начальник, веськӧдлысь), филиалса директор (начальник, веськӧдлысь) –  юкӧнӧн веськӧдлысь, веськӧдланінса начальник
	14790

	5.
	Веськӧдланінса начальникӧс вежысь – юкӧнӧн веськӧдлысь, юкӧнӧн веськӧдлысь; юралысь бухгалтерӧс вежысь1
	13770

	6.
	Юкӧнӧн веськӧдлысьӧс вежысь
	10825

	7.
	Сӧветник2
	10505

	8.
	Службаӧн веськӧдлысь, консультант2
	9980

	9.
	Медыджыд эксперт
	9680

	10.
	Нуӧдысь эксперт
	9375

	11.
	Шӧр эксперт
	9155

	12.
	Эксперт
	8925


Пасйӧд:
1чина окладъяслысь индӧм мындаяссӧ урчитӧны «Бухгалтерия боксянь могмӧдан шӧрин» Коми Республикаса канму казённӧй учреждениеын «юрнуӧдысьӧс (директорӧс) вежысь – юралысь бухгалтер» да «юралысь бухгалтерӧс вежысь» чинъяс серти;
2чина окладъяслысь индӧм мындаяссӧ урчитӧны «Коми Республикаса Юралысьлӧн Администрациялысь удж могмӧдан шӧрин» Коми Республикаса канму казённӧй учреждениеын «сӧветник» да «консультант» чинъяс серти.
2. Уджалысьяслысь чина окладъяссӧ, кодъяс уджалӧны юрнуӧдысьяслӧн, специалистъяслӧн да служащӧйяслӧн общеотраслевӧй чинъясын, урчитӧны уджсикаса квалификация группаяс подув вылын, кутшӧмъясӧс вынсьӧдӧма «Юрнуӧдысьяслӧн, специалистъяслӧн да служащӧйяслӧн общеотраслевӧй чинъяслысь уджсикаса квалификация группаяссӧ вынсьӧдӧм йылысь» Россия Федерацияса йӧзлысь дзоньвидзалун видзан да йӧзлы отсӧг сетан министерстволӧн 2008 во      ода-кора тӧлысь 29 лунся 247н №-а тшӧктӧдӧн.
Юрнуӧдысьяслӧн, специалистъяслӧн да служащӧйяслӧн общеотраслевӧй чинъясын уджсикаса квалификация группаяс серти чина окладъяслӧн мындаяс:
	Д/в №
	Чин ним
	Чина оклад (шайт)

	1.
	«Служащӧйяслӧн медводдза тшупӧда общеотраслевӧй чинъяс»
уджсикаса квалификация группа

	
	1 квалификация тшупӧд

	
	Делопроизводитель, секретар, архивариус, машинистка, экспедитор
	7655

	2.
	«Служащӧйяслӧн мӧд тшупӧда общеотраслевӧй чинъяс»
уджсикаса квалификация группа

	
	2 квалификация тшупӧд

	
	Овмӧсӧн веськӧдлысь
	8025

	3.
	«Служащӧйяслӧн коймӧд тшупӧда общеотраслевӧй чинъяс»
уджсикаса квалификация группа

	
	1 квалификация тшупӧд

	
	Аналитик, бухгалтер, экономист, юрисконсульт
	8925

	
	2 квалификация тшупӧд

	
	ІІ категорияа аналитик, бухгалтер, экономист, юрисконсульт
	9155

	
	3 квалификация тшупӧд

	
	І категорияа аналитик, бухгалтер, экономист, юрисконсульт
	9375

	
	4 квалификация тшупӧд

	
	Нуӧдысь: аналитик, бухгалтер, экономист, юрисконсульт
	9680


3. Коми Республикалӧн канму сьӧмкуд да казённӧй ӧткымын учреждениеса уджалысьяслысь оклад мындаяссӧ, кодъяс уджалӧны рабочӧйяслӧн уджсикасъяс серти, урчитӧны вӧчан уджъяс серти разрядсӧ тӧд вылӧ босьтӧмӧн Рабочӧйяслӧн уджъяс да уджсикасъяс серти ӧтувъя тариф да квалификация справочник да «Рабочӧйяслӧн общеотраслевӧй уджсикасъяс серти тариф да квалификация характеристикаяс вынсьӧдӧм йылысь» Россия Федерацияса удж министерстволӧн 1992 во вӧльгым тӧлысь 10 лунся 31 №-а шуӧм серти:
	Вӧчан уджъяс серти 
разряд 
	Оклад, шайт 

	1 
	7500

	2 
	7655

	3 
	7805

	4 
	7955

	5 
	8105

	6 
	8255

	7 
	8440

	8 
	8630

	9 
	8925

	10 
	9225


3.1. Вӧчан уджъяслӧн 9 - 10 разрядъяс серти индӧм оклад мындасӧ урчитӧны вылыс квалификацияа уджалысьяслы, кодъяс пыр вӧчӧны ёна сьӧкыд да кывкутана уджъяс, кутшӧмъясӧс вӧчан качество дорӧ эмӧсь торъя корӧмъяс.
Рабочӧйяслӧн уджсикасъяс лыддьӧгсӧ, кодъяс пыр вӧчӧны ёна сьӧкыд да кывкутана уджъяс, кутшӧмъясӧс вӧчан качество дорӧ эмӧсь торъя корӧмъяс, урчитӧны Коми Республикалӧн канму сьӧмкуд да казённӧй ӧткымын учреждениеса локальнӧй актӧн уджалысьяслӧн бӧрйӧм органлысь видзӧдлассӧ тӧд вылӧ босьтӧмӧн. Вылыс квалификацияа рабочӧйяс лыдӧ пырӧны рабочӧйяс, кодъяслӧн Рабочӧйяслӧн уджъяс да уджсикасъяс серти тариф да квалификация справочник серти разрядыс 6‑ысь абу ичӧтджык.
Торъя уджалысьлы индӧм оклад урчитӧм йылысь юалӧмыс решитсьӧ Коми Республикалӧн канму сьӧмкуд либӧ казённӧй учреждениеса юрнуӧдысьӧн уджалысьяслӧн бӧрйӧм органлысь видзӧдлассӧ тӧд вылӧ босьтӧмӧн сылысь квалификациясӧ, сыӧн вӧчӧм уджъяслысь йӧрышсӧ да качествосӧ тӧд вылӧ босьтӧмӧн сьӧм мындаын, мыйта веськӧдӧма уджысь мынтысьӧм вылӧ. Индӧм мынтӧмыс вермас лоны кыдзи пыр кадсяӧн, сідзи и недыр кадсяӧн.»;
2) Коми Республикалӧн канму сьӧмкуд да казённӧй ӧткымын учреждениеса уджалысьяслы компенсируйтан да ышӧдан сяма мынтӧмъяс лыддьӧгын, мый вынсьӧдӧма шуӧмӧн (3 №-а содтӧд):
1 пунктса 2 пунктулын:
«а» пунктув гижны тадзи:
«а) юрнуӧдысьяслы, специалистъяслы да служащӧйяслы уна вося уджысь чина оклад дорӧ быдтӧлысся содтӧд татшӧм мындаын:
	Уджалан стаж
	Уна вося уджысь чина оклад дорӧ содтӧдлӧн мында прӧчентъясын

	1
	2

	1 восянь 5 воӧдз
	10

	5-сянь 10 воӧдз
	15

	10-сянь 15 воӧдз
	20

	15 воысь унджык
	30


Уна вося уджысь чина оклад дорӧ быдтӧлысся содтӧдъяс индӧм могысь уджалан стажӧ пыртӧны татшӧм кадколастъяс:
федеральнӧй канму гражданскӧй служба, Коми Республикаса канму гражданскӧй служба, Россия Федерацияса субъектъяслӧн канму гражданскӧй служба чинъясын, воинскӧй чинъясын да федеральнӧй канму службалӧн мукӧд сикас чинын, Россия Федерацияса канму чинъясын, Россия Федерацияса субъектъяслӧн канму чинъясын, муниципальнӧй чинъясын, муниципальнӧй служба чинъясын уджалан кадколастъяс;
Коми Республикаса канму органъясын чинъясын, кутшӧмъяс оз лоны Коми Республикаса канму гражданскӧй служба чинъясӧн, уджалан кадколастъяс;
канму (сы лыдын федеральнӧй эмбур сикаса да Россия Федерацияса субъектъяслӧн эмбур сикаса) да муниципальнӧй учреждениеясын веськӧдлан чинъясын, специалистъяслӧн да мукӧд служащӧйлӧн чинъясын уджалан кадколастъяс;».
